
 
 
 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑐᓴᖅᑎᑦᑎᔾᔪᑎᑦ 

ᑎᕆᒐᓐᓂᐊᖅ ᐃᒃᐱᐊᕐᔪᖕᒥᑦ 

ᑎᓯᐱᕆ 30, 2021 

ᐃᒃᐱᐊᕐᔪᒃ, ᓄᓇᕗᑦ    

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᖃᐅᔨᒃᑲᐃᔪᒪᕗᑦ ᐃᒃᐱᐊᕐᔪᖕᒥᐅᓂᒃ ᑎᕆᒐᓐᓂᐊᒥᑦ 

ᖃᐅᔨᔭᐅᔪᖃᖅᓯᒪᓕᕐᓂᖓᓂᒃ ᐃᖅᓯᓇᖅᑐᒥᒃ. ᑎᕆᒐᓐᓂᐊᖅ ᑐᖁᑕᐅᓚᐅᖅᑐᖅ 

ᖃᐅᔨᓴᖅᑕᐅᓂᐊᖅᖢᓂᓗ ᐱᖦᖤᙱᓴᖅᑐᕕᓂᐅᖕᒪᖔᑦ. ᑖᓐᓇ ᑎᕆᒐᓂᐊᖅ ᐊᒃᑐᖅᓯᔪᕕᓂᖅ 

ᐃᒻᒪᖄ ᐊᑕᐅᓯᕐᒥᒃ ᕿᒻᒥᕐᒥᑦ ᓄᓇᓕᖕᓂᑦ. ᑕᒡᕙᙶᖅᑐᑦ ᕿᒧᒃᓯᐅᑎᒋᔭᐅᔪᑦ ᐃᓄᑑᑎᑕᐅᓕᖅᐳᑦ 

ᖃᐅᔨᓴᖅᑕᐅᓪᓗᑎᒡᓗ ᐱᖦᖤᖏᓴᓕᙱᒃᑲᓗᐊᕐᒪᖔᑦ.  

ᐅᓗᕆᐊᓇᖕᓂᖏᓐᓄᑦ ᐱᖦᖤᖏᓴᖅᑐᑦ, ᓄᓇᓕᖕᒥᐅᑦ ᐅᖃᐅᑎᔪᒪᕙᕗᑦ ᐅᔾᔨᖅᓱᖁᓪᓗᒋᑦ 

ᑎᕆᒐᓐᓂᐊᓂᒃ ᖃᓂᑦᑐᒥᑦ.  

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ  ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ.  

ᑎᕆᒐᓂᐊᖅ ᐋᓐᓂᐊᔫᒐᓗᐊᖅ ᖃᓄᐃᙱᑦᑑᔮᕈᓐᓇᖅᑐᖅ ᐃᖅᓯᓇᖏᓪᓗᓂ. ᓄᑕᖅᑲᑦ 

ᐱᙳᐊᖃᑎᖃᕆᐊᖃᙱᑦᑐᑦ ᑎᕆᒐᓐᓂᐊᓂᒃ ᐊᓯᖏᓐᓂᒡᓘᓐᓃᑦ ᐆᒪᔪᓂᒃ. ᕿᒻᒦᑦ ᓯᓚᒥᐅᑕᑦ 

ᐃᐱᖅᓯᒪᑏᓐᓇᕐᓗᒋᑦ, ᖃᐅᔨᓴᖅᐸᒡᓗᒋᓪᓗ ᐱᐅᓯᖏᑦ ᐊᓯᔾᔨᙱᒃᑲᓗᐊᕐᒪᖔᑕ ᐊᒻᒪ 

ᐱᖦᖤᙱᓴᓕᙱᒃᑲᓗᐊᕐᒪᖔᑕ.  

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᑦᑐᒥᒃ 

ᑕᑯᒍᕕᑦ ᓱᖁᑎᒋᔭᕆᐊᖃᙱᑉᐳᖅ ᐅᖃᐅᓯᕆᓗᒍᓗ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᒃᑯᑦ 

ᑎᑎᕋᕐᕕᖓᓄᑦ ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ.   

ᑕᑯᒍᕕᑦ ᑎᕆᒐᓂᐊᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᓂᑦ, ᕿᒻᒦᓪᓘᓐᓃᑦ ᐊᐳᖅᑕᐅᓯᒪᒃᐸᑦ ᑎᕆᒐᓂᐊᒧᑦ 

ᐊᒪᖅᑯᒧᓪᓘᓐᓃᑦ, ᐊᕕᒃᑐᖅᓯᒪᔪᓂᑦ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᖃᓗᒡᓗᑎᑦ ᐅᕗᖓ 867-

645-6660 ᐅᕝᕙᓘᓐᓃᑦ ᐆᒪᔪᕐᓂᐊᖅᑎᒧᑦ ᐅᕗᖓ 867-527-0141. 

ᑐᓴᐅᒪᔪᓕᕆᔨᒃᑯᑦ 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᑕᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712  

dsommerville1@gov.nu.ca  

